
amarabharatabhuvanajAH

અમરભરતભુવનજાઃ

અમરભરતભુવનજાઃ મહિતચરિતશોભનાઃ
શયનમાત્મનો વિહાય કુરુત સપદિ જાગરામ્ ।
શુભદજીવનં વિધાતુમવિતુમખિલમાનવાન્
સમ્પઠામ સંસ્કૃતં પ્રસારયામ સત્વરમ્॥ ૧॥
ક્લેશનિચયવારણાય સાધનાં પ્રકુર્મહે
કષ્ટદુરિત-તારણાય યોજનાં વિદધ્મહે ।
લક્ષ્યસિદ્ધિમુજ્વાલાં વિધાતુમાત્મનો વયં
સમ્પઠામ સંસ્કૃતં પ્રસારયામ સત્વરમ્॥ ૨॥
યુવજનાન્તરઙ્ગકે  પ્રકૃત્ય ધર્મજાગરાં
અન્ધકારમગ્નલોકમુદ્ધરામ સામ્પ્રતમ્ ।
લક્ષ્યસિદ્ધિમુજ્વાલાં વિધાતુમાત્મનો વયં
સમ્પઠામ સંસ્કૃતં પ્રસારયામ સત્વરમ્॥ ૩॥
અતુલસઙ્ઘવૈભવેન  નિખિલસોદરાનિમાન્
પાવયામ સંસ્કૃતાપગામૃતામ્ભસા વયમ્ ।
પૂતમાનસૈઃ સમં તતો વિદધ્મહે દ્રુતં
સંસ્કૃતં યશોયુતં સમર્થમાર્ષભારતમ્॥ ૪॥
સર્વથા સમર્થ-સંસ્કૃતાર્ષદેશસૃષ્ટયે
સર્વસદ્ગુણાભિપૂર્ણવિશ્વપૌરવૃદ્ધયે ।
શાશ્વતૈક્યસાધનાય સામરસ્યસિદ્ધયે
સમ્પઠામ સંસ્કૃતં પ્રસારયામ સત્વરમ્॥ ૫॥
ઇતિ રણજિતવિરચિતં અમરભરતભુવનજાઃ ગીતં સમ્પૂર્ણમ્ ।

